
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Σ ο 8 স্মৃতি কথা।
তাহাতে সেকালের কয়েকজন প্রসিদ্ধ ব্যক্তির চরিত্র সম্বন্ধে আমাদের জ্ঞান যথেষ্ট পরিমাণে বৰ্দ্ধিত হইয়াছে। কিছুদিন পূর্বে আপনার স্মৃতিকথা “মানসী” তে প্রকাশিত হইতে আরম্ভ হইয়াছিল, তাহ বন্ধ করিলেন কেন?” বিনয়ের অবতার সার গুরুদাস বলিলেন, “দেখুন, স্মৃতিকথা বলিতে গেলেই নিজের কথাও আসিয়া পড়ে। নিজের কথা বলিলে উহা অনেকস্থলে আত্মপ্রশংসার ন্যায় শুনায়। সেইজন্য আমি স্মৃতিকথা প্রকাশিত করিতে নিষেধ করি।” পরে এই বিষয়ে অনেকক্ষণ কথোপকথন হইল। আমরা বলিলাম যে অন্য কেহ বলিলে সাধারণে মনে করিতে পারে যে তিনি আত্মপ্রশংসা করিতেছেন, কিন্তু সমগ্র বাঙ্গালা দেশ আপনার চরিত্র কিরূপ, তাহ বিলক্ষণ জানে, বাঙ্গালী যে মনে করিবে আপনি আত্ম-ঘোষণা করিতেছেন, এরূপ অনুমান করিয়া। আপনি দেশবাসীর শ্রদ্ধাবুদ্ধির উপর অন্যায় কলঙ্ক আরোপ করিতেছেন। আপনার মুখেই এই মাত্র শুনিলাম সেকালের মনীষি ও স্বদেশসেবকগণের কথা এ যুগের লোকে বিস্মত হইতেছে। এ দোষ কি নবীন যুগের ব্যক্তিগণেরই। আমাদের অপরাধ মার্জনা
করিবেন, কিন্তু যথার্থই মনে হয় যে আপনারাও আপনাদের কর্ত্তব্যপালনে অবহেলা করিতেছেন। আপনার বিগতযুগের যে সকল অসাধারণ ব্যক্তির সংস্পর্শে আসিয়াছিলেন, আপনাদের পুত্রপৌত্রগণ র্তাহাদের কথা আপনাদের মুখে শুনিবে না। ত কোথায় শুনিবে? আপনার যাহা বলি,বেন, সমগ্র বঙ্গদেশ উদগীব হইয় তাহা শুনিবে এবং অতীতযুগের মহাপুরুষগণের প্রতি শ্রদ্ধার ভােব আপনাদের কথাতেই জাগ্রত হইবে।” সার গুরুদাস কিছুক্ষণ ভাবিয়া বলিলেন “আপনি যে কথা বলিতেছেন, তাহা ঠিক, এ বিষয়ে আমি আরও একটু ভাবিয়া 6अबि )”

